
Ágrip 

 

Hér verður fjallað um áróðurskvikmyndir (e. Propaganda films), með sérstaka áherslu á 

áróðurskvikmyndir Þriðja ríkisins. Megináherslan verður lögð á Sigur viljans (1935) eftir 

Leni Riefenstahl. Til þess að setja áróðurskvikmyndirnar í samhengi verður 

kvikmyndagreinin skoðuð út frá sögulegu, hugmyndafræðilegu og kvikmyndafræðilegu 

sjónarhorni. 

Fyrst verður sjónum beint að áróðri og áróðurslist út frá sögulegu og hugmyndafræðilegu 

sjónarhorni og leitað svara við spurningunum: „hvað er áróður?“, „hvað einkennir áróður?“ 

og „hvernig myndast áróður?“. Í framhaldinu verður fjallað um áróðurskvikmyndir Þriðja 

ríkisins. Farið verður í það tímabil á ferli Leni Riefenstahl þegar hún starfaði sem leikstjóri 

í Þriðja ríkinu. Auk þess verður farið yfir sagnfræðilegt samhengi kvikmyndagerðar Þriðja 

ríkisins. Að lokum verða tekin fyrir tvö þemu í Sigri viljans og leitast við að sýna fram á 

hvernig Riefenstahl notaði hugmyndafræði fasískrar áróðurslistar við gerð Sigur viljans 

með hliðsjón af ritinu Die Massenpsychologie des Faschismus eftir Wilhelm Reich. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

Inngangur 

 

„Áróður“ sem fyrirbæri á sér mjög langa forsögu. „Áróður“ er hægt að rekja margar aldir 

aftur í tímann, allt til áróðursmeistara á borð við Alexander mikla af Makedóníu.
1
 

Fyrirbærið hefur komið við á mörgum stöðum í mannkynssögunni og þjónað þeim tilgangi 

að villa um fyrir áhorfendum sem eru með ákveðnar og fyrirfram mótaðar skoðanir, án þess 

að áhorfandinn verði meðvitaður um það. Allt er gert í þeim tilgangi að ná þeim á sitt band. 

Eitt þessara tímabila í mannkynssögunni var tímabil Þriðja ríkisins í Þýskalandi, undir 

stjórn Adolfs Hitler. 

Árið 1933 var Hitler gerður að kanslara Þýskalands og Hitler og 

þjóðernissósíalistahreyfingin lögðu mikla áherslu á áróðurslistina. Á þessum tíma var þýska 

þjóðarsálin í molum, eftir hernað sem tapaðist var á vígvellinum. Þjóðernissósíalistar voru 

ekki sammála þýska almúganum og töldu að stríðinu hafi ekki verið tapað á vígvellinum, 

að það hafi ekki verið fallbyssurnar sem brugðust þeim heldur þjóðin með því að hafa ekki 

staðið á bakvið sína menn.
2
 

Joseph Goebbels og Adolf Hitler gripu tækifærið að notfæra sér hugarástand þjóðarinnar til 

þess að byggja upp „nýtt þjóðfélag“. „Nýja þjóðfélagið“ tileinkaði sér einkennisorðin „ein 

Volk, ein Reich, ein Führer“. Þeir notfærðu sér kvikmyndamiðilinn til þess að miðla áróðri 

til almennings. Adolf Hitler úthlutaði leikstjóranum Leni Riefenstahl því hlutverki að 

leikstýra nokkrum áróðurskvikmyndum fyrir nasistaflokkinn. Á meðan Riefenstahl starfaði 

fyrir Þriðja ríkið leikstýrði hún tveimur af alræmdustu áróðurskvikmyndum 

kvikmyndasögunnar: Sigur viljans (1935) og Olympia (1936-8).  

Margar spurningar hafa vaknað eftir frumsýningu Sigur viljans, hvort Riefenstahl hafi 

notfært sér eða verið undir áhrifum hugmyndafræði og sálfræði fasisma við gerð 

myndarinnar. Wilhelm Reich er einn þeirra fræðimanna sem hefur kannað þá hugmynd, en 

rit hans Die Massenpsychologie des Faschismus greinir frá sálfræði fasismans og einnig 

sálfræði fasískrar áróðurslistar sem ýtir undir fasíska undirtóna í verkum Riefenstahls. 

Í þessari ritgerð ætlar rannsakandi að leggja áherslu á áróðurskvikmyndina Sigur viljans 

(1935). Í þeim tilgangi að setja áróðurskvikmyndina í samhengi þá verður hún skoðuð út 

frá sögulegu, hugmyndafræðilegu og kvikmyndafræðilegu sjónarhorni. Rannsakandi mun 

fyrst beina sjónum beint að áróðri og áróðurslist út frá sögulegu og hugmyndafræðilegu 

sjónarhorni. Þar mun rannsakandi leita svara við spurningum á borð við: „hvað er áróður?“, 

„hvað einkennir áróður?“ og „hvernig myndast áróður?“. Í framhaldinu mun rannsakandi 

kom inn á áróðurskvikmynd Þriðja ríkisins ásamt því að fara yfir tímabil Leni Riefenstahls 

sem leikstjóra í Þriðja ríkinu. Að lokum mun rannsakandi taka fyrir tvö þemu í Sigri viljans 

og leitast við að sýna fram á hvernig Riefenstahl notaði aðferðir fasískrar áróðurslistar við 

gerð Sigurs viljans. Stuðst verður við rit Wilhelms Reich við greiningu þemanna. 

 

1.Áróður og áróðurslistin 

1.1 Uppruni og skilgreining 

Hvað er áróður er mjög stór spurning og þarf í mörg horn að líta til þess að reyna að svara 

henni. Hugtakið á sér langa forsögu og uppruna áróðurs er hægt að rekja margar aldir aftur 

í tímann. Áróður hefur spilað stórt hlutverk í mannkynssögunni. Í fyrstu var tilgangur 

áróðurs fremur einfaldur, þar sem það var engin skýr hugmyndafræði á bakvið hann. Hann 

var í tengslum við málefni sem snertu á stríði, hernaði, trúarbrögðum og landvinningum. 

500 f. Kr notfærðu margir keistarar aðferðir áróðurs til þess að afla sér fylgis.
3
 

Fyrirbærið var ekki orðið fullmótað, það gerðist ekki fyrr en fyrsti „áróðursmeistari“ 

mannkynssögunnar tók að sér að nota kerfisbundna hugmyndafræði á bakvið áróður sinn. 

Þessi maður var Alexander mikli af Makedóníu sem var uppi í kringum 356-323 f. Kr. 

Alexander mikli átti heiðurinn að því að vera fyrsti einstaklingurinn sem lagði mesta 

áherslu á að læra „sálfræði“ á bakvið vopnaburð og hernað óvina sinna. Í ritinu 

Propaganda and Persuasion benda Jowett og O„Donnell á að sem áróðursmeistari hafi 

hann vitað hversu mikilvægir ákveðnir atburðir voru og höfðu mikil áhrif á almúgann. 

Jowett og O„Donnell nefna dæmi um það: 

As an example in his attempt to unite the Macedonians and the Persians in his 

last years, he married Barsine, the eldest daughter of the late Persian King 

Darius. As well, he also arranged the marriages of 80 of his officers to Persian 

noblewomen and 10,000 of his troops to the Persian concubines who had 

followed his army through Asia. In this way, Alexander indicated his sincere 

desire to create a unified empire under his „subject“ people were equal in his 

eyes. This symbolic act of propaganda reconciled the two cultures in a way that 

no political treaty ever could.
4
 

Annað dæmi um „áróðursmeistara“ úr mannkynssögunni sem notfærði sér tækni og 

aðferðir áróðurs, var Napóleon Bonaparte. Þegar Frakkland var í rústum eftir frönsku 

byltinguna í kringum árin 1789-1795, kom „maðurinn á hvíta hestinum“ til sögunnar, 

Napóleon.
5
  

Napóleon lærði snemma á ferli sínum hversu mikið vald var falið í táknum. Með því að 

beita þeim á réttan veg fylgir því vald. Með hjálp tákna náði Napóleon að viðhalda 

hetjuímynd sinni með því að skella sök af eigin mistökum á aðra, til að viðhalda ímynd  

sinni sem „maðurinn á hvíta hestinum“ sem kemur til bjargar. Jowett og O„Donnell greina 

frá því í bók þeirra að:  

Napoleon was among the first of the modern propagandists to understand the 

need to convince the population that the rights of the individual were less 

important than the willingness to sacrifice one„s life for emperor and nation. In 

this way he was able to gather large, populist armies even in the worst of 

times.
6
 

Hvað er fyrirbærið „áróður“ sem bæði Alexander mikli og Napóleon Bonaparte notfærðu 

sér. Leo Bogart fangar hugtakið vel, með útskýringu sinni, eins og Jowett og O'Donnell 

taka saman: 

Propaganda is an art requoring special talent. It is not mechanical, scientific 

work. Influencing attitudes requires experience, area of knowledge, and 

instinctive „judgment of what is the best argument for the audience.“ No 

manual can guide the propagandist. He must have „a good mind, genius, 

sensitivity and knowlegde of how that audience thinks and reacts.“
7
 

Hugtakið áróður felur í sér að þvinga upp á tiltekinn hóp viðtakenda ákveðnum og 

fyrirfram mótuðum skoðunum eða viðhorfum. Áróðursmeistarinn hefur það markmið að ná 

viðtakendum á sitt band, þar sem þeir breyta skoðunum/viðhorfum sínum. Þrátt fyrir að 

þessi breyting eigi sér stað, er stórt atriði að viðtakandinn gerir sér ekki grein fyrir að 

einhver breyting hafi orðið. Þegar kemur að því að breyta viðhorfum/skoðunum 

einstaklinga er „endurtekning“ lykilatriði í áróðrinum. Til þess að áróðurinn verið sem 

áhrifamestur verður að endurtaka hann yfir langt tímaskeið.
8
 

Hægt er að nefna hér áróðursmeistarann Adolf Hitler sem lagði ríka áherslu á að 

endurtekning ætti sér stað þegar kom að áróðri. Í Mein Kampf greinir Hitler frá mikilvægi 

þess að endurtekningin sé til staðar í áróðri til þess að hann verði áhrifaríkur. Hitler sagði 

að áróður næði til og virkaði á fjöldann fremur en einstaklinginn, og yrði því að byggjast 

upp á sífelldum endurtekningum, þar sem „móttækileiki“ fjöldans væri ákaflega 

takmarkaður og gáfur hans litlar.
9
 Hitler notfærði sér hugarástand þýska almúgans, þar sem 

þjóðin var í sárum eftir ósigur í stríði. Hitler áleit að Þjóðverjar hefðu tapað stríðinu vegna 

skorts á stuðningi meðal þýsku þjóðarinnar. Hann notfærði sér þetta til þess að byggja upp 

og móta „nýtt þjóðfélag.“ Wilhelm Reich fangar ætlunarverk Hitlers vel í riti sínu, þegar 

hann bendir á að; „almúginn sé algjörlega háður yfirvaldinu, þar sem almúginn er ófær um 

frelsi og ákaflega móttækilegur fyrir áróðri.“
10

 Þriðja ríkið lagði mikla áherslu á 

kvikmyndina sem áróðursvopn. Eins og Joseph Goebbels greinir frá í ræðu sinni frá 1941 

var ekki litið á kvikmyndina sem „list fyrir nokkur þúsund menntamenn, heldur list sem 

höfði hvorki til skilningsins né skynseminnar, heldur til eðlisávísunarinnar.“
11

 Á tímabili 

Riefenstahl, þegar hún starfaði fyrir nasistaflokkinn, gaf hún frá sér eina alræmdustu 

áróðurskvikmynd kvikmyndasögunnar, Sigur viljans. Þrjú meginþemu eru undirtónar í 

myndinni og þessi þrjú þemu mynda slagorð Þriðja ríkisins; „ein Volk, ein Reich, ein 

Führer.“ Þau birtast undirliggjandi í gegnum myndina í allskyns myndum og formum. Þar 

af leiðandi vinnur kvikmyndin á þann hátt að láta áhorfandann fyllast af þjóðerniskennd. 

 

1.2 Hugmyndafræði fasískrar áróðurslistar 

Megi bjartur logi hrifningar okkar aldrei deyja okkar aldrei út. Hann einn getur 

ljáð skapandi list nútímastjórnmálaáróðurs birtu og hlýju. Úr djúpi þjóðarinnar 

rís hann og niður í djúp hennar þarf hann ávallt að stíga á ný til að vitja róta 

sinna og heimta afl sitt. Það kann að vera gott að búa yfir valdi sem á vopnum 

hvílir. Betra er hins vegar og farsælla, að vinna hjarta þjóðar og halda því.
12

   

Svona hljóðar brot úr ræðu Josephs Gobbels á flokksþingi nasistahreyfingarinnar í 

Nürnberg árið 1934 sem birtist í Sigri viljans (1935). Hugmyndafræði fasískrar 

áróðurslistar gengur út á að villa um fyrir viðtakendum sínum, í þeim tilgangi að reyna að 

ná viðtakendum á sitt band, en á þess að þeir geri sér grein fyrir því með því að dulbúa 

áróðurinn í allskyns táknum, myndlíkingum og orðanotkun. Þegar Adolf Hitler ávarpaði 

æskulýðshreyfingu Nasista í Sigri viljans, sýnir ræðan í grófu máli hvernig táknnotkun 

þeirra var háttuað: 

My German Youth. After one year, I will greet you here again. You, standing 

here today, represent something that is happening all over Germany. And we 

                                                 
9

what you,  German boys and girls, will absorb everythings that we wish for 

Germany. We want a society with neither castes nor ranks. And you must 

practice obedience yourselves [...] But in you Germany will live on. And when 

we can no longer hold the flag that we tore from nothing, you must hold it 

firmly in your fists! And I know that it cannot be any other way, as we bind 

ourselves together...Germany marches within us, and Germany follows behind 

us!
13

 

Þessi hugmyndafræði einkennist af vélrænni mál- og táknnotkun, þar sem ákveðnar 

hugmyndir eða goðsagnir eru birtar í klisjukenndri og auðlesanlegri allegórískri mynd, 

verða formúlubundin og að verkfæri.
14

 Til að útskýra þessa hugmyndafræði betur er hægt 

að taka fyrir mynd Riefenstahl Sigur viljans. Þar notfærði Riefenstahl sér aðferðir fasískrar 

áróðurslistar. Í fyrsta lagi notfærir Riefenstahl sér goðsagnarlíkinguna þegar hún setur 

Adolf Hitler í goðsagnaímynd. Taktföst táknnotkun ýtir undir stöðu Hitlers sem goðsagnar. 

Þessi tákn eru á borð við örninn og hakakrossinn. Einnig skreytir Riefenstahl verkið inn á 

milli með formúlubundinni málnotkun þar sem fram koma margar ólíkar ræður sem allar 

hafa þann tilgang að bera út boðskap nasistahreyfingarinnar, „ein Volk, ein Reich, ein 

Fȕhrer.“ Riefenstahl klippir öll þessi einkenni saman í mjög taktfastar myndfléttur (e. 

montage) sem gerir það að verkum að verkið verður að verkfæri eða réttara sagt tungumál 

myndarinnar verður að verkfæri eða vopni. Wilhelm Reich greinir frá því í bók sinni Die 

Massenpsychologie des Faschismus að fasismi sé ekki stjórnmálahreyfing heldur sérstök 

hugmyndafræði um lífið og viðhorf gagnvart mannkyninu, kærleika og vinnu.
15

 Þessa 

hugmyndafræði má sjá í ræðu Hitlers, sem ég vitnaði í hér að framan. Hann vildi notfæra 

sér ungdóminn til þess að móta „nýtt þjóðfélag“ með því að móta viðhorf þeirra. 

Markmiðið var að koma hugmyndafræði nasistahreyfingarinnar að hjá æskulýðshreyfingu 

nasistaflokksins, en hún var kjörin til að breiða út hugmyndafræðina og ýta undir 

þjóðerniskenndina. Líkt og Adolf Hitler greinir frá í riti sínu Mein Kampf, þá er mjög 

mikilvægt að skilja tilfinningalegan hugarheim almúgans. Með því að tileinka sér þessa 

aðferð þá er hægt að finna réttu sálfræðilegu leiðina til þess að ná að fanga athygli 

almúgans. Þar af leiðandi nær „áróðursmeistarinn“ að höfða betur til almúgans.
16

  

Wilhelm Reich var sammála orðum Hitlers, um það hversu mikilvægt það væri að finna 

réttu sálfræðina á bakvið „áróður“ til þess að höfða til almúgans og fanga hann: „Feeling at 

one with the authorian father figure makes a person feel at one with the Fatherland. Such 

 Wilhelm Reich (1972:xxii) 
16Adolf Hitler (1992:165) stuðst við íslenska þýðingu úr Benedikt Hjartarson (1999:321) 



emotional identification with the stern and desive father produces „The self-confidence“ 

that the individual derives from the greatness of Nation.“
17

 

Til þess að hugmyndafræði fasískrar áróðurslistar virki þurfa öll þessi atriði að virka saman 

í fremur taktfastri formúlu sem byggist upp á því að vera formúlubundin mál- og 

táknnotkun sem sett er saman í myndfléttu. Líkt og Benedikt Hjartarson greinir frá í grein 

sinni þá er það oft þannig að viðhorf áróðurslistarinnar verður þannig að miðilinn sem 

slíkur verður að „verkfæri.“
18

 

 

2. Þriðja ríkið og áróðurskvikmyndin 

2.1 Leni Riefenstahl 

 

Leni Riefenstahl var fædd árið 1902 í Berlín og þar byrjaði hún feril sinn sem dansari á 

árunum 1923-1926. Á þessum tíma vakti Riefenstahl athygli danshöfundarins Max 

Reinhardts og dansaði hún undir stjórn Reinhardts í nokkur ár eða þar til leikstjórinn Dr. 

Arnold Fanck sá eina sýninguna hennar. Eftir sýninguna var Fanck heillaður af 

danshæfileikum Riefenstahl og þótti hún kjörin til að fara með hlutverk kvenhetjunnar 

Diotimu í kvikmynd sinni Der heilige Berg (1926). Fanck var leikstjóri sem einbeitti sér að 

því að framleiða fjallakvikmyndir (e. alpine films). Fanck fór sínar eigin leiðir þegar kom 

að kvikmyndagerð. Hann neitaði að notfæra sér kvikmyndaver í upptökur, heldur vildi 

hann að myndin hefði sem raunverulegastan blæ yfir sér. Þar af leiðandi voru 

kvikmyndirnar hans teknar úti í náttúrunni og uppi á fjöllum, oftast við mjög erfið skilyrði.  

Á ferli sínum sem leikkona var Riefenstahl fastagestur í kvikmyndum Fancks, sem átti eftir 

að verða einn af hennar mestur áhrifavöldum þegar kom að kvikmyndalistinni.
19

 

Samtals lék Riefenstahl í sex kvikmyndum Fancks: Der heilige Berg (1926), Der große 

Sprung (1927), Die weisse Hölle von Piz Palü (1929), Stürme über dem Montblanc (1930), 

Der weiße Rausch (1931) og SOS Eisberg (1933). Síðasta kvikmynd Riefenstahl undir 

leikstjórn Fancks var myndin SOS Eisberg (1933), en hlutverk hennar í þeirri kvikmynd 

gerði hana alþjóðlega þekkta. Ári áður hafði Riefenstahl tekið sér smá hlé til þess að 

einbeita sér að nýjum kafla í lífi sínu, sem leikstjóri. David Gunston greinir frá 

kaflaskiptunum hjá Riefenstahl í grein sinni „Leni Riefenstahl“: „What is important is she 

had now established herself firmly where many a man feared to tread; she was a world-

famous actress, good-looking and assured, a tremendous trooper and a not untalented girl, 

whose main preoccupation now was with film-making, pure and simple.“
20

  

Frumraun Riefenstahls sem leikstjóra var í myndinni Das blaue Licht (1932). Myndin 

fjallar um ítalska þjóðsögu og greinir frá hættulegu bláu ljósi sem kemur frá toppi fjallsins 

Cristallo. Þar er Junta, sem leikin er af Riefenstahl, talin vera norn af þorpsbúum Santa 

Maria, því hún er sú eina sem nær að klífa fjallið vegna þess að hún býr yfir leyndarmáli 

bláu ljósanna.
21

  

Við gerð myndarinnar stofnaði Riefenstahl sjálfstætt framleiðslufyrirtæki, ásamt Hans 

Schneeberger og Béla Balázs. Kvikmyndin var undir sterkum áhrifum fjallakvikmynda 

Fancks. Við upptökur á myndinni lagði Riefenstahl áherslu á náttúruna og leyfði henni að 

njóta sín, í listrænu formi. Líkt og Gunston greinir frá er hægt að sjá áhrif frá nokkrum 

öðrum leikstjórum., þegar kemur að klippingu er hún t.a.m. undir áhrifum frá Eisenstein.
22

 

Richard Meran Barsam telur þó að mestu áhrifin í kvikmyndagerð Riefenstahl almennt 

komi frá fjallakvikmyndum Fancks: „The essence of Mountain films is the contrast of the 

physical with the spiritual; the same controlling concept gives her own films a thematic 

consistency but, more important, influences them with a cinematic tension that is so often 

lacking in other nonfiction films.“
23

  

Árið 1932 var kvikmynd Riefenstahl frumsýnd í Þýskalandi og naut hún mikilla vinsælda 

meðal almennings. Einn af þessum áhorfendum var Adolf Hitler. Eins og David Weinberg 

greinir frá í grein sinni „Approaches to the Study of Film in the Third Reich: A Critical 

Appraisal“ þá voru Hitler og Goebbels miklir kvikmyndaunnendur og var 

kvikmyndaformið mikilvægt vopn í þeirra augum.
24

 

Ári seinna eða 1933 hittust Riefenstahl og Hitler, en margar ólíkar sögusagnir ganga um 

hvernig þessum fundi var háttað. Ein þeirra sögusagna kom frá Ernst „Putzi“ Hanfstängl, 

sem var vitni að fundinum. Hann greinir frá því tilgangi fundarins: 

About the only thing which reconciled me (Hanfstängl) to the Goebbels was 

their unashamed enthusiasm for finding a female companionship for Hitler. I 

was all in favour of this. I thought if he could find another woman it would be 

the best way of taming him and making him more human and approachable. 

Leni Riefenstahl was (one) of the Goebbels introductions. She was in their 

apartment one night for dinner. Leni Riefenstahl was a very vital and attractive 

woman and had little difficulty in persuading the Goebbels and Hitler to go on 

to her studio after dinner [...] Riefenstahl was certainly giving him the works. 

Every time he straightened up or looked round, there she was dancing to my 

music at his elbow, a real summer sale of feminine advance [...] If the 

Riefenstahl can„t manage this no one can and we might as well leave. So we 

made our excuses, leaving them alone, which was all against his security 

regulations [...] she had made her mark and obtained quite a lot of privileges 

from Hitler for her film activities.
25

 

Árið 1933 var Adolf Hitler gerður að kanslara Þýskalands. Í kjölfarið úthlutaði Hitler 

Riefenstahl því verkefni að leikstýra áróðurskvikmyndum fyrir nasistaflokkinn. Hitler hafið 

mikið álit á leikstjórahæfileikum Riefenstahl og fór það langt að segja að hún væri „hin 

fullkomna þýska kona.“
26

 

Fyrsta áróðursmynd Riefenstahls fyrir nasistaflokkinn var Sieg des Glaubens (1933). 

Myndin sýndi frá því þegar fyrsta flokksþing nasistaflokksins eftir að Hitler komst til valda 

var haldið. Gunston lýsir hvernig kvikmyndagerð Sieg des Glaubens var háttað: „A short, 

powerful, yet compared with later productions a modest piece of screen propaganda, it 

revealed in its maker great gifts in the realm of editing for maximum mass effect.“
27

  

Riefenstahl hefur greint frá því að þessi áróðursmynd hafi aðeins verið nokkur myndskeið 

en ekki kvikmynd í heild sinni. Í heimildarmynd Ray Müllers The Wonderful, Horrible Life 

of Leni Riefenstahl (1993) segir Riefenstahl: „It„s not even a proper film, it„s just a few 

shots I put together [...] It has nothing to do with my technique. “
28

 

Tveimur árum síðar fylgdi myndin Tag der Freiheit (1935) sem fjallaði um sjöunda 

flokksþing hjá Nasistahreyfingunni. Sú mynd var talin hafa týnst í seinni heimstyrjöldinni 

en fannst seinna 1970 ókláruð. Þessar tvær myndir Riefenstahl fyrir nasistaflokkinn vildi 

hún meina að væru aðeins myndskeið. Stuttu eftir þetta kom fyrsta meistaraverk 

Riefenstahl, Sigur viljans (1935). Myndin sýnir frá flokksþingi nasistaflokksins í Nürnberg 

4.-10. september árið 1934. Þessi mynd átti eftir að hafa mikil áhrif á almenning án hans 

vitundar:  

It„s tremendous impact can still arouse almost any audience: even those who 

profess to be profoundly bored with the whole thing are seldom reacting 

completely objectively, and must also admit to vague feelings of disquiet when 

the screening is over, the rating and cheering‟s silence, the banners and torches 

stilled...
29

 

Umgerð Sigur viljans var risastór og þegar kom að þeim mannskap sem vann að myndinni 

mætti líkja henni við Hollywood-kvikmynd. Þegar myndin er skoðuð sést að sviðsetningin 

á flokksþinginu var að hluta til löguð að þörfum kvikmyndarinnar. Margir hafa velt því 

fyrir sér hvort Riefenstahl hafi verið meðlimur í nasistaflokknum þegar hún var við tökur á 

myndinni þrátt fyrir að hún hafi neitað því eða veitt mjög loðin svör þegar hún var spurð út 

í Nasistaflokkinn: „We Germans wanted a Führer, right? We got one, right? We Germans 

are like that, we want an Führer...and what happens? Along comes this ghostly Hitler and 

we say, great, finally someone who will tell us what to do. “
30

  

Stuttu eftir frumsýningu Sigurs viljans hófust kvikmyndatökur á öðru meistaraverki 

Riefenstahls fyrir nasistaflokkinn, Olympia (1936-8). Verkinu var skipt upp í tvo hluta, I 

Fest der Völker og II Fest der Schönheit. Verkið sýnir Ólympíuleikana sem voru haldnir í 

Berlín 1936 og heldur Riefenstahl ennþá fast í hefð Fancks um fjallakvikmyndina. 

Eftirvinnsla myndarinnar tók langan tíma þar sem hún var talsett á 16 mismunandi 

tungumál. Það tók tvö ár að klippa verkið og voru hlutarnir tveir ekki frumsýndir fyrr en 

árið 1938. Fyrrnefndar fjórar kvikmyndir spanna kvikmyndagerð Riefenstahls fyrir Þriðja 

ríkið. Næstu verkefni sem hún tók sér fyrir hendur reyndust henni erfiðari og einkenndust 

af því að standa ekki undir fyrri vinsældum verka hennar. Þá sérstaklega verkið hennar 

Tiefland (1954) sem var gerð með nokkrum hléum.  

Árið 1945 var Riefenstahl handtekin fyrir að hafa átt aðild að Þriðja ríkinu og þrátt fyrir að 

komast undan þeim ákærum fylgdu löng og ströng málferli vegna kvikmyndar hennar 

Tiefland (1954). Steve Bach greinir frá málaferlunum:  

She was guilty of Holocaust denial. The charge is a grave one in Germany and 

mandates court proceeding. The suit accused Riefenstahl of having lied about 

the fate of Gypsies she had used as slave-labour extras on Tiefland (lowlands); 

one of two features she made during the war [...] Riefenstahl had publicly 

claimed to have seen „all the Gypsies who worked on Tiefland after the war. 

Nothing happened to a single one of them [...] „but the truth is that, of 48 

Gypsies who can be documented, 20 died in Nazi extermination camps, most of 

them in Auschwitz- to which they were transported almost directly from the 

film set.
31

Eftir að málaferlunum lauk urðu kaflaskil í lífi Riefenstahl, þar sem hún setti 

kvikmyndagerðina á hilluna og tók upp ljósmyndun. Nýja viðfangsefnið hennar voru 

ættbálkar í Afríku sem hún einlíndi á. Hún fylgdist með þeim og ljósmyndaði daglegt líf 

þeirra. Milli áranna 1974 og 1976 gaf hún út tvær ljósmyndabækur, The Last of the Nuba 

og The People of Kau. Auk þess tók Riefenstahl upp á því að kafa undir lok ævi sinnar, 

sem gerði það að verkum að hún ákvað að taka til við kvikmyndagerð eitt sinn enn. Með 

kvikmynd sinni Impressionen unter Wasser (2003), þrátt fyrir þetta langa bil sem hafði 

myndast, var Riefenstahl ennþá undir sömu áhrifum, þar sem náttúran fær að ráða ferðinni. 

 

2.2 Þriðja ríkið og áróðurskvikmyndin 

 

„We are convinced that in general film is one of the most modern and far reaching methods 

of influencing the masses. A regime this must not allow film to go its own way. “
32

 Svona 

hljóða orð úr ræðu Joseph Goebbels þann 9.febrúar 1934 . Líkt og rannsakandi hefur greint 

frá hér að framan lá Þýskaland í sárum eftir að hafa tapað stríði, þjóðarsál Þjóðverja var í 

molum. Adolf Hitler og Joseph Goebbels voru miklir kvikmyndaunnendur og sáu báðir þá 

möguleika sem kvikmyndamiðilinn bar með sér. Með því að notfæra sér 

kvikmyndamiðilinn gátu þeir höfðað til breiðari markaðshóps. Kvikmyndamiðilinn yrði 

mikilvægt vopn í að móta „nýtt þjóðfélag“ og breiða út hinai þjóðernissósíalísku 

„byltingu“. 

 Til þess að hrinda þessari herferð af stað var ákveðið að opna ráðuneyti sem einblíndi á 

áróðursmál og upplýsingu þjóðarinnar. Þetta ráðuneyti hlaut nafnið Reichsministerium für 

Volksaufklärung und Propaganda. Goebbels var við stjórn ráðuneytisins. Líkt og Benedikt 

Hjartarson greinir frá í grein sinni „Fagurfræði áróðursins: Um Sigur viljans og 

kvikmyndagerð í Þriðja ríkinu“ þá var hlutverk ráðuneytisins að koma „áróðri“ á  framfæri, 

sem myndi fá fólk á band við nýju hugmyndafræðina um þjóðernissósalisma.Þjóðin átti að 

aðhafast sem ein heild og vera reiðubúin að fórna sér og þjóna nýjum yfirvöldum.
33

 

Goebbels sá hér kjörið tækifæri til þess að púsla þessari brotnu þjóðarsál aftur saman og 

byggja upp þjóðerniskennd hjá þýskum almenningi, sem gæti þá staðið sem ein heild og 

unnið hernað með stuðningi almennings. Í raun litu nasistar þannig á að það hefðu ekki 

verið fallbyssurnar þeirra sem töpuðu stríðinu heldur hafi það verið vegna þess að andlegur 

stuðningur þjóðarinnar var ekki til staðar. Þegar litið er yfir heri Hitlers er hægt að segja að 

áróðurinn hafi verið fjórði her Hitlers, líkt og David Weinberg greinir frá í „Approaches to 

the Study of Film in the Third Reich: A Critical Appraisal“: „Hitler„s fourth army after the 

army, navy and air force was propaganda, of which the psychological „atom bomb“ was 

the film.“
34

 Vegna skorts á þjóðerniskennd meðal almennings hafði Hitler haft það sem 

áherslumál hjá sér að byggja það upp með áróðursdeild allt frá upphafi stjórnmálaferils 

síns. Þetta sést til dæmis þegar Hitler gengur til liðs við stjórnmálaflokk þýskra 

þjóðernissósalista árið 1921. Þá tekur hann, til dæmis, yfir stjórn áróðursdeildar NSDAP 

eða Nationalsozialistiche Deutsche Arbeiterpartei. Hitler taldi að þessi deild væri mjög 

mikilvæg fyrir nasistahreyfinguna.
35

 

Árið 1917 var Universum-Film-Aktiengesellschaft eða UFA stofnuð í Berlín, Þýskalandi. 

UFA var kvikmyndafyrirtæki sem var stofnað af ríkistjórn Þýskalands. Tilgangur UFA var 

að stuðla að framleiðslu þýskra kvikmynda, sem voru framleiddar af ríkisstjórn. Þetta voru 

kvikmyndir á borð við áróðurskvikmyndir í fyrri heimstyrjöldinni. UFA var eitt af fremstu 

kvikmyndafyrirtækjum Þýskalands á Weimar tímabilinu og í gegnum seinni 

heimstyrjöldina. Árið 1927 festi Alfred Hugenberg kaup á kvikmyndafyrirtækinu, með 

þessu breytist hlutverk þess þar sem fókusinn fór yfir í að vera áróðursmiðill, þar sem 

Hugenberg helgaði ævi sína framleiðslu áróðurskvikmynda.
36

 Hlutverk kvikmynda 

þjóðernissósíalista var að leggja áherslu á að hún myndi breiða út hugmyndafræði 

þjóðernissósíalista og koma þeirri byltingu af stað. Mikilvægi kvikmyndarinnar sem 

áróðursmiðils endurspeglast í því að árið 1933 var stofnuð sér deild, Reichsfilmkammer, 

innan áróðursneytisins. Hlutverk Reichsfilmkammer var að sjá um framleiðslu og dreifingu 

kvikmynda sem komu frá þýska ríkinu. Seinna meir þróaðist deildin yfir í að sjá um öll 

menningarmál Þriðja ríksins. Weinberg greinir frá stofnun Reichsfilmkammer og hlutverki 

þess: 

The establishment of a separate department for film within the Ministry of 

propaganda in March 1933, the creation of a Reichsfilmkammer in July 1933 

with ten divisions encompassing every aspect of movie-making, the 

appointment of a Reichsfilmframaturg in February 1934 to act as an official 

censor for film script and to administer a rating system for films in distribution-

all seem to point to the determination of Nazi officials to rid themselves of the 

nefarious influence to the „systemzeit“ upon German films.
37

Það er hægt að greina að kvikmyndaiðnaðurinn hafi að mörgu leyti orðið að 

táknmynd þeirra framfara sem voru að eiga sér stað við þróun „nýs þjóðfélags.“ 

Þannig varð kvikmyndin ekki aðeins að tæki til að breiða út áróður og miðla anda 

hins „nýja Þýskalands“, heldur öðlaðist miðillinn jafnframt áróðursgildi í sjálfu sér, 

líkt og aðra tækninýjungar innan Þriðja ríkisins.
38

 

 

3. Greining á Sigri viljans 

3.1 Goðsagnarlíking Adolfs Hitler í Sigri viljans 

My leader! My comrades! We live again for this hour, which makes us proud 

and happy. According to your command, my leader, a youth stands here, a 

youth that´s now neither class or caste. The young generation of our people 

follows after you. Just as you demonstrate the highest self-sacrifice in this 

nation, so does this youth wish to be selfless. Because you embody the concept 

of fidelity for us, therefore we wish to be faithful. Adolf Hitler, the leader of 

German youth, attention!
39

 

Svona hljóðar ræða Baldurs von Schirach „Reichsjugendführer“, þegar hann kynnir Adolf 

Hitler fyrir Hitlersæskunni í Sigri viljans. Líkt og komið hefur fram þá gengur 

hugmyndafræði fasískrar áróðurslistar út á að byggja upp vélvirka mál- og táknnotkun, þar 

sem ákveðnar hugmyndir eða goðsagnir eru birtar í klisjukenndri og auðlesanlegri 

allegórískri mynd.
40

 Riefenstahl setur Adolf Hitler í goðsagnarlíkingu í Sigri viljans í þeim 

tilgangi að skapa honum þá ímynd að um sé að ræða „bjargvætt“ Þýskalands, hann sé 

kominn. 

Til þess að reyna að svara spurningunni um það af hverju Riefenstahl notfærir sér 

„goðsagnarlíkinguna“ sem þema í Sigri viljans er mjög gott að grípa aftur í Wilhelm Reich 

og verk hans, Die Massenpsychologie des Faschismus Þar greinir hann frá því að: „masses 

had become totally dependent upon authority, incapable of freedom and extremely 

accessible to mystification.“
41

 

Þegar kemur að verkinu Sigri viljans, í heild sinni, er hægt að taka fyrir þrjú atriði úr 

myndinni, þar sem goðsagnarlíkingin er mjög auðsjáanleg. 

Fyrsta atriðið er opnunaratriði myndarinnar. Myndin byrjar 5. febrúar 1934, fyrsta dag 

flokksþingsins (þrátt fyrir að myndin opni á fyrsta degi flokksþingsins er Riefenstahl ekki 

ströng á tímaröðinni, heldur á það til að flakka á milli atburða). Opnunaratriðið er mjög 

dramatískt þar sem áhorfandinn er staddur uppi í skýjunum í flugvél Hitlers á leið til 

Nürnberg. Sjónarhorn áhorfandans er þannig að hann horfir út um glugga flugmannsins og 

sér þar af leiðandi aðeins ský. Allt í einu birtist sólin og nefið á flugvélinni er sýnilegt. 

Sólin verður hægt og rólega sterkari, þar til flugvélin er alveg sýnileg í skýjunum. Þrátt 

fyrir það fáum við hvorki að sjá Hitler né flugmanninn. Senan færist síðan yfir í að 

flugvélin er yfir borginni, tilbúin að lenda líkt og örn - örn sem flýgur yfir borgina og horfir 

á bráð sína (þegna sína), sem bíða eftir komu Fȕhrer. Senan leiðir okkur yfir í skot af Hitler 

þar sem hann stígur út úr flugvélinni og gengur síðan í gegnum hóp fólks sem kominn er 

saman til að fagna honum, eins og hetju eða „guðslegri“ manneskju sem lent er á jörðinni.
42

 

Strax í opnunaratriðinu setur Riefenstahl Hitler í „guðslíki“ til að undirstrika að hér sé 

þjóðhetjan lent. Líkt og Frank P. Tumosulo greinir frá í grein sinni „The Mass Psychology 

of Fascist Cinema: Leni Riefenstahl„s Triumph of the Will“ gefur Riefenstahl flugvélinni 

„guðlegt auga“ sem sjónarhorn áhorfandans á meðan hún svífur niður til jarðar.
43

 

Riefenstahl gefur Hitler guðlega stöðu, væri jafnvel hægt að ganga svo langt að líkja 

honum við allsherjrguðinn, Óðinn. Tumosulo styður það að Hitler sé kominn í guðslega 

líkingu og vítnar í Nýja Testamentið til að skýra mál sitt betur, sem hljóðar svona: 

Þá mun tákn Mannssonarins birtist á himni, og allar kynkvíslir jarðarinnar hefja 

kveinstafi. Og menn munu sjá Mannssoninn koma á skýjum himins með mætti 

og mikilli dýrð (Matteusarguðspjall 24:30). Og ég sá, og sjá: Hvítt ský, og 

einhvern sá ég sitja á skýinu, líkan mannssyni. Hann hafði gullkórónu á höfðinu 

og í hendi sér bitra sigð (Opinberun Jóhannesar 14:14)
44

 

Með þessum líkingum er hægt að segja að bjargvætturinn sé kominn til að bjarga 

Þýskalandi úr sárum eftir tapað stríð, þar sem Hitler er nú orðinn kanslari Þýskalands - ekki 

ólíkt hvernig ímynd Napoleon Bonaparte var háttað: „maðurinn á hvíta hestinum.“ 

Wilhelm Reich er á sama máli og Tumosulo þegar kemur að „guðlíkingunni“, nema Reich 

fer ögn lengra með kenninguna þannig að það kemur ögn öðruvísi vínkill á hana: „our idea 

of God is identical with our idea of a father.“
45

 Það sem Reich er að greina að Hitler sé 

faðir Þýskalands, en Þýskaland er föðurlandið. Reich segir: „feeling one with the 

authoritarian father figure makes a person feel one with the fatherland. Such emotional 

identification with the stern and decisive father produces The self-confidence that the 

individuals derives firm the „greatness of nations.“
46

 

 Líkt og rannsakandi hefur greint frá hér fyrir ofan, hefur Leni Riefenstahl oft þverneitað að 

hafa verið meðlimur í nasistahreyfingunni, og hvað þá að hafa verið undir áhrifum 

hugmyndafræði þeirra. Líkt og heimildarmynda  Rays Müllers The Wonderful, Horrible 

Life of Leni Riefenstahl (1993) sýnir þegar leikstjórinn (Ray Müller) nálgast viðfangsefni 

sem tilheyrir nasistahreyfingunni, fer Leni Riefenstahl í mikla vörn og þverneitar öllum 

áhrifum.
47

 

Hægt er að segja að Riefenstahl notfæri sér opnunaratriðið þegar Hitler kemur til Nürnberg 

til þess einnig að undirstrika völd Hitlers. Richard Meran Barsam greinir frá því hvernig 

Riefenstahl notfærir sér atriðið: „to establish that he is a man above men, as well as a man 

among men, and that he is the leader whose power is vested both in his personal popularity 

and in the combiard strenght of his faithful troops.“
48

 

Þegar hér er komið í myndinni er búið að undirstrika að Hitler sé við völd í Þýskalandi.  

Annað atriði þegar Riefenstahl setur Hitler í „goðsagnalíkingu“ er fimmta atriði 

myndarinnar. Þegar allir félagar „verkamannasamtakanna“ (Reichsarbeitsdienst) eru 

komnir út á Zeppelinwiese. Þegar Hitler er komin í ræðupúltið og á meðan hann talar fáum 

við allskonar mismunandi skot af honum, allt frá skotum úr fjarlægð til nærmynda. Ásamt 

þessu skeytir Riefenstahl saman ákveðnum myndléttum sem eru samsettar úr allskonar 

ólíkum skotum meðan á ræðunni stendur. Riefenstahl færir sjónarhornið á milli: 

áhorfendanna, fána hreyfingarinnar og Hitlers. Ræða Hitler ýtir undir klippingu 

Riefenstahls, en hún hljóðar svona: 

Men of the Labour Service! For the first time, you appear here in this form for 

inspection before me and therefore before the whole German nation. You 

represent a great idea, and we know that for millions of our fellow citizen the 

concept of labour will no longer be a dividing one but a uniting one [...] and I 

know just as you are serving Germany in loyal devotion, Germany today sees, 

in proud joy, its sons marching in your ranks.
49

 

Með því að klippa þetta saman í myndfléttu nær Riefenstahl að ýta undir þjóðerniskennd 

Þjóðverja, að þeir verði að standa þétt saman til þess að geta tekist á við það sem vindurinn 

mun blása á þau, undir stjórn Hitlers. Rétt eins og Wilhelm greinir frá: 

the identification of the individuals in the masses with the „führer“. The more 

helpless the „mass-individual“ has become, owing to his upbringing, the more 

pronounced is his identification with the führer, and the more the childish need 

for protection is disguised in the form of a feeling at one with the führer...The 

reactionary lower middle class man perceives himself in the führer, in the 

authoritarian state. On the basis of this identification he feels himself to be a 

defender of the „national heritage, “of the „nation. “
50

 

 

3.2 Mál-og táknnotkun í Sigri viljans 

 

„Wir sind das Heer vom Hakenkreuz 

Hebt hoch die roten fahnen, 

Der deutschen Arbeit wollen wir 

Den Weg zur Freiheit bahnen.“
51

 

Svona hljóða orð þjóðernissósíalista um fána þeirra, hakakrossinn. Reich lýsir tákninu: „it 

is the symbol of the flag that stands out among the symbols used for purposes of 

propaganda.“
52

 Líkt og ég greindi frá hér að framan þá er tákn-og málnotkun eitt af þeim 

einkennum sem koma fyrir í hugmyndafræði fasískrar áróðurslistar. Henni er háttað þannig 

að hún er fremur taktföst og formúlubundinn. Tilgangurinn með því er sá að ná að 

endurtaka hana sem oftast svo hún falli í dulvitund viðtakandans. En áróðurinn er búið að 

dulbúa í táknum og máli listarinnar, sem gerir hana að „verkfæri.“ Hægt er að grípa til 

Sigurs viljans hér, þar sem Riefenstahl notfærir sér þessar aðferðir við gerð 

áróðurskvikmyndar sinnar. Riefenstahl bregður hugmyndafræði nasistahreyfingunar í alls 

kyns tákn. Auk þess notfærir hún sér málnotkunina, þar sem allskyns ræður koma fyrir sem 

þjóna þeim sama tilgangi að breiða út hugmyndafræði „hins nýja þjóðfélags“ 

nasistahreyfingarinnar. Þessi tákn klippir Riefenstahl fremur þétt og taktfast saman í 

myndfléttu, sem ýtir undir að dulvitund viðtakandans móttaki hina „nýju hugmyndafræði.“ 

Eins og Benedikt Hjartarson greinir frá í grein sinni „Fagurfræði áróðursins: Um Sigur 

viljans og kvikmyndagerð í Þriðja ríkinu“ er viðhorfi áróðurslistarinnar háttað þannig að 

listin er orðin að verkfæri - litið er á: 

                                                 
50Wilhelm Reich (1960:63) 
51

 Wilhelm Reich (1960: 99) –ensk þýðing af þýðanda ritsins Vincent R. Carfagno  

„We are the army of the swastika 

Raise the red banners high, 

For the German worker 

The way to freedom we shall pave.“ 
52

 Wilhelm Reich (1960: 99) 



áróðurslist sem þaulskipaðan vef þar sem pólitískum hugmyndum sé komið á 

framfæri með einskonar formúlubundinni táknbeitingu. Lögmálið slíkrar 

listsköpunar er þá jafnan talið það, að ríkjandi mynstrum í viðtöku og 

listskilningi almennigs sé í engu storkað, þannig að skilvirkni áróðursins sér 

ekki stefnt í hættu. Þannig er litið á áróðurslist öðru fremur sem „verkfæri“ eða 

„vél“, sem virkjuð er í þágu markmiða sem standi utan hins listræna eða 

fagurfræðilega sviðs.
53

 

En til þess að áróðurinn nái markmiði sínu þarf hann að vera þaulskipulagður. Líkt og 

Wilhelm Reich greinir frá: „Only when the structure of the Fȕhrer„s personality is in 

harmony with the structures of broad group can a „Führer“ make History.“
54

 Riefenstahl 

bregður upp allskyns táknum í Sigri viljans og hægt er að taka fyrir nokkur tákn sem hafa 

tvöfalda merkingu. 

Strax í byrjun er það opnunaratriðið, þegar Riefenstahl byrjar með táknnotkunina. Á fyrstu 

1:05 mínútum af myndinni er skjárinn svartur. Tónlistin sem Riefenstahl setur undir eru 

dramatískir hetjutónar sem ýta undir hetjuþema myndarinnar. Næst klippir Riefenstahl yfir 

í fyrstu birtingarmyndirnar, það er tvö stærstu tákn sem nasistahreyfingin hefur að geyma, 

örninn og hakakrossinn. Strax á eftir fylgja opnunarlistar myndarinnar. Hérna sjáum við 

þegar í byrjun að Riefenstahl slær tóninn fyrir myndina með þessum tveimur táknum, en 

fáni nasista er eitt stærsta tákn hreyfingarinnar - líkt og Reich bendir á með tilvitnun í Mein 

Kampf:  

As National Socialists, we see our program in our flag. In red we see the social 

idea of movement, in white the nationalistic idea, in the swastika the mission of 

struggle for the victory of the Aryan man, and, by the same token, the victory 

of the idea of creative work, which as such always has been and always will be 

anti-semitic.
55

 

Fáni nasistahreyfingarinnar inniheldur öll þau tákn sem hugmyndafræði þeirra gengur út 

frá. Ef við brjótum fánann niður, líkt og Hitler gerir hér að framan í Mein Kampf,  þá er 

hægt að byrja á rauða litnum í fánanum. Hann á að tákna félagslega hugmynd um 

hreyfingu. Ef farið er lengra er hægt að segja að rauði liturinn sé tákn um flokkinn eða 

„nýja þjóðfélagið“ sem nasistaflokkurinn vildi byggja upp. Hvíti liturinn er aftur á móti 

tákn fyrir sigur aríska kynstofnsins. Hinn fullkomni þýski maður, að mati nasistaflokksins, 

þurfti að uppfylla skilyrði aríans, vera af hvítum ættbálkum kominn. Þegar kemur að 

sjálfum hakakrossinum eru opnar spurningar, því hann hefur í gegnum aldir haft ólíkar 

merkingar. Upphaflega var hann kynferðislegt tákn,
56

 Een nasistaflokkurinn gerði 

hakakrossinn að sameiningartákni „hins nýja þjóðfélags“. Í grófu máli er hægt að segja að 

fáni nasistahreyfingarinnar fangi hugmyndafræði þeirra. 

Ásamt fánanum birtist örn í opnunaratriðinu, en hann er tákn um „ein Führer“ eða einn 

foringja, sem mun leiða þjóðfélagið áfram. Riefenstahl notfærir sér örninn og er hann líka 

tákn Adolfs Hitler, þar sem hann er „Führer“ Þýskalands. Með þessu tákni fylgir vald, þar 

sem „Führer“ er yfirvaldið í Þýskalandi og verða þegnar (þýskur almúgi) að ganga undir 

vald hans. Hægt er að taka fyrir ræðu Lutze í Sigri viljans: „Comrades! Many of you who 

are here tonight know me from those first years of our movement when I marched with you 

in your rank and file as an SA man. I am as much of an SA man now as I was then. We SA 

men have known only one thing: fidelity to, and fighting for the Führer.”
57

 

Annað atriði sem hægt er að taka fyrir er þegar Hitler er nýlentur og kominn í skrúðgöngu, 

þar sem almúginn er saman kominn til þess að sjá hinn nýkjörna kanslara Þýskalands. Næst 

klippir Riefenstahl yfir í móður ásamt ljóshærðri dóttur sinni ganga saman upp að bifreið 

Hitlers og afhenda honum blómvönd. Næsta skot fylgir strax á eftir, þar sem tvær 

ljóshærðar stúlkur í mannfjöldanum taka eftir að það er verið að mynda þær. Þegar 

Riefenstahl snýr skotinu aftur að mæðgunum er litla stúlkan búin að öðlast ögn af 

sjálfsöryggi í faðmi móður sinnar og gefur Hitler feimið Sieg Heil!
58

 Tomasulo greinir 

þessar birtingarmyndir: „These images of maternal bliss, youthful innocence, and nature 

link Hitler to peace and love and thus create the impression that he is a benign and caring 

ruler to his flock.“
59

 Út frá þessu atriði sjáum við að verið er að setja fram tákn fyrir 

kynþáttakenningu Hitlers en einnig tákn fyrir æsku og fjölskyldu innan 

nasistahreyfingarinnar. 

Kynþáttakenning nasistaflokksins gekk út á það að hvíti kynstofninn væri æðri öðrum 

kynstofnum (þá á flokkurinn einkum við blökkumenn, sígauna og gyðinga). Þessi kenning 

er mjög greinileg þegar kemur að Sigri viljans. Líkt og rannsakandi hefur greint frá að 

framan dulbýr Riefenstahl tákn sín og lætur þar af leiðandi birtingarmynd táknanna tala. Í 

Sigri viljans fáum við allnokkrar nærmyndir sem ýmist sýna Adolf Hitler, flokksfánann eða 

almenninginn. Riefenstahl notfærir sér almenninginn í þeim tilgangi að útfæra hann sem 

tákn um kynþáttarkenninguna. Nær allir einstaklingarnir sem koma fram í nærmynd 

(e.close-up) í myndinni hafa það sameiginlegt að vera ljósir á hörund og ljóshærðir. Annað 

dæmi má finna í frægu atriði myndarinnar þegar litla stúlkan ásamt móður sinni koma að 

bifreið Hitlers og afhenda honum blómvönd. Til þess að undirstrika áhersluna klippir 

Riefenstahl yfir í skot af tveimur ungum stúlkum sem eru að fylgjast með skrúðgöngunni, 

sem hafa einnig ljóst yfirbragð.
60

 Einnig er hægt að taka fyrir atriðið þegar 

æskulýðshreyfing nasista er að kynna sig og syngja í myndinni. Þegar dýpra er litið á það 

skot sjáum við að allir ungu piltarnir eru ljósir yfirlitum. Þessi staðlaða ímynd af 

einstaklingunum í hinu „nýja þjóðfélagi“ nasista var að sögn Adolfs Hitler „hinn fullkomni 

hvíti kynstofn“
61

. Wilhelm Reich fangar í bók sinni hver voru rökin á bakvið þessa 

kenningu sem Hitler og hans menn aðhyllust og hvers vegna að það væri svo mikilvægt að 

viðhalda kenningunni í „nýja þjóðfélaginu“: 

The National Socialists went on to apply this supposed law in nature to the 

peoples. Their line of reasoning was something as follows: Historical 

experience teaches that the „intermixing of Aryan blood“ with the „inferior“ 

peoples always results in the degeneration of the founders of civilization. The 

level of the superior race is lowered, followed by physical and mental 

retrogression; this marks the beginning of a progressive „decline“.
62

   

Með þessu á Adolf Hitler við að hægt sé að skipta upp mannkyninu í þrjá kynþáttihætti. 

Þessir þrír kynþættir eru frumkvöðlar siðmenningar (e. founders of civilization), 

einstaklingar sem viðhalda siðmenningunni (e. upholders of civilization) og 

skemmdavargar siðmenningarinnar (e. destroyers of civilization). Hugmyndafræði Hitlers á 

bak við þessa þrjá kynþætti er sú að hvíti maðurinn er kynþáttur sem er talinn vera 

frumkvöðull siðmenningar. Þegar kom að Asíu og íbúum hennar taldi Hitler að Japanir og 

Kínverjar væru þeir kynþættir sem tileinkuðu sér siðmenningu hvíta mannsins og færðu 

hana yfir í sitt eigið form. Þar af leiðandi væri um að ræða kynþátt sem viðhéldi 

siðmenningunni. Þegar kom að skemmdarvörgum siðmenningarnar féll það hlutverk í 

hendur gyðinga.
63

 Þegar lítið er aftur á Sigur viljans sjáum við að Riefenstahl notast við 

mjög takmarkað sjónarhorn af þýskum almenningi, þar sem enginn sést sem tilheyrir ekki 

hvíta kynþættinum. Áhorfandinn fær mjög takmarkað sjónarhorn og er mataður á því að 

þýska þjóðin samanstandi aðeins af aríum. Líkt og rannsakandi hefur greint frá er áróðri 

háttað þannig að áhorfandum er gefið mjög einhæft sjónarhorn, sem stýrist af 

hugmyndafræði áróðursmeistarans.
64

 

                                                 
60 Triumph des Willens (1935, Leni Riefenstahl) 
61 Adolf Hitler (1992) 
62 Wilhelm Reich (1972:76) 
63 Wilhelm Reich (1972) 
64 Jowett og O„Donnell (2012) 



 

Niðurstaða 

 

Sigur viljans eftir Leni Riefenstahl tileinkar sér aðferðir og hugmyndafræði fasískrar 

áróðurslistar. Einu gildir þótt Riefenstahl hafi margoft þverneitað aðild sinni að 

nasistaflokknum, líkt og Riefenstahl greinir frá í The Wonderful, Horrible Life of Leni 

Riefenstahl þegar leikstjóri myndarinnar Ray Müller spyr hana um aðild hennar.
65

 

Hugmyndafræði fasískrar áróðurslistar einkennist af vélrænni mál- og táknnotkun, þar sem 

ákveðnar hugmyndir eða goðsagnir eru birtar í klisjukenndri og auðlesanlegri allegórískri 

mynd, sem verður formúlubundin og að verkfæri.
66

 Hugmyndafræðin gerir það að verkum 

að verkið verður að verkfæri eða réttara sagt, tungumál myndarinnar verður að verkfæri eða 

vopni. Beinagrind myndarinnar Sigur viljans byggist á aðferðum og hugmyndafræði 

fasískrar áróðurslistar.  

Í fyrsta lagi notfærir Riefenstahl sér goðsagnarlíkinguna. Þar sem Riefenstahl starfaði fyrir 

nasistaflokkinn, gekk viðfangsefni Sigurs viljans út á að breiða út hina þjóðernissósíalísku 

„byltingu“. Þar var einn maður við völd: Adolf Hitler. Riefenstahl gefur Hitler 

goðsagnakennda ímynd strax frá byrjun: opnunaratriðið leggur grunn að goðsögulegri 

ímynd Hitlers. Opnunaratriðið gefur Hitler guðsleg augu og við horfum með þeim niður á 

borgina á þegna sína.
67

 Líkt og rannsakandi hefur bent á má taka undir með greiningu 

Tomasulo á tengslum verksins við Nýja Testamentið og segja að „Þá mun tákn 

Mannssonarins birtist á himni, og allar kynkvíslir jarðarinnar hefja kveinstafi. Og menn 

munu sjá Mannssoninn koma á skýjum himins með mætti og mikilli dýrð 

(Matteusarguðspjall 24:30)“
68

 

Í öðru lagi notfærir Riefenstahl sér aðferðir mál- og táknnotkunar sem er taktföst og 

formúlubundin. Tilgangurinn með því er að táknin séu endurtekin sem oftast svo þau falli í 

dulvitund viðtakandans. Áróðurinn er búið að dulbúa í táknum sem gera tungumálið að 

verkfæri. Í Sigri viljans birtast áhorfandanum mörg tákn í ólíkum myndum, þ.á m. 

hakakrossinn og fáninn, sem standa fyrir þjóðina og hugmyndafræði nasistaflokksins. 

Ásamt því skreytir Riefenstahl Sigur viljans með ræðum flokksmanna Nasista. Til þess að 

myndin þjóni tilgangi sínum klippir Riefenstahl þessi einkenni saman í taktfasta og 

formúlubundna myndfléttu . 

 „The son of Man coming on the clouds of heaven with power and great glory.“ (Matthew 

24:30) - íslensk þýðing tekin úr Biblíunni (1981) , Mattesuarguðspjall (1981:33) 



Þegar lítið er á heildina er kvikmyndin undir miklum áhrifum fasískrar áróðurslistar. Þrátt 

fyrir að leikstjórinn hafi þverneitað alla tíð fyrir að hafa verið undir áhrifum nasista eru þau 

áhrif mjög greinileg. Út frá þessu er hægt að setja fram þá spurningu hvort Leni Riefenstahl 

hefði notfært sér þessi hugmyndafræðina, ef hún hefði ekki starfað fyrir 

Nasistahreyfinguna. 

